
Ramasukunjagamini

રામસુકુઞ્જગામિની

સ્મારં સ્મારં જનિમૃતિભયં જાતનિર્વેદવૃતિ-
ર્ધ્યાયં ધ્યાયં પશુપતિમુમાકાન્તમન્તર્નિષન્નમ્   ।

પાયં પાયં સપદિ પરમાનન્દપીયૂષધારાં
ભૂયો ભૂયો નિજગુરુપદામ્બોજયુગ્મં નમામિ॥ ૧॥

ગઙ્ગાપૂરપ્રચલિતજટાસૃસ્ત  ભોગેન્દ્રભીતા
માલિઙ્ગન્તીમચલતનયાં  સસ્મિતવીક્ષમાનઃ ।

લોલાપાઙ્ગૈઃ  પ્રણતજનતા નન્દયઞ્ચન્દ્રમૌલિ-
ર્મોહધ્વાન્તં હરતુ પરમાનન્દમૂર્તિશ્શિવો   નઃ॥ ૨॥

કમણ્ડલૌ યા કમલાસનેન સમાનિતા પૂર્વમપૂર્વતોયા ।
ત્રિવિક્રમે વિષ્ણુપદારવિન્દ સમ્પૂજ્ય યાતા હરમૌલિભાગમ્॥ ૩॥
ભગીરથઃ સાગરગાન્સ્વપિતૃનુદ્ધર્તું કામશ્શિવ સન્નિધૌ સઃ ।
આરાધયામાસ સરિદ્વરાં તાં હિમાદ્રિદેશે પિતૃમુક્તિમત્યૈ॥ ૪॥
સન્તુષ્ટચિત્તસ્ય શિવસ્યમૌલેર્વિનિર્ગતા   પુણ્યજલા ત્રિમાર્ગૈઃ ।
મન્દાકિની સ્વર્ગપથાનુગામિની ભાગીરથી ભારતપાવની સદા॥ ૫॥
પાતાલગા ભોગવતી યશસ્વિની યા સપ્તધા સપ્તસરોવરે સ્થિતા ।
સમ્પૂજિતાભૂદૃષિભિસ્તુસપ્તભિઃ સાપાતુ નો રામસુકુઞ્જગામિની॥ ૬॥
કૂર્માસનસ્થા મૃગશાવકાક્ષી, ચતુર્ભુજા શોભિતશ્વેતવસ્ત્રા ।
ધૃતાક્ષમાલા ઘટપદ્મમુદ્રા, દૃષ્ટા મયા રામસુકુઞ્જગા સા॥ ૭॥
ભાગીરથી પૂતજલા ત્રિતાપહા, યા ભારતેભ્યો જયદાયિની સદા ।
સમ્પૂજિતા ભારતવાસિભિર્મુદા, સા મેઽસ્તુ ચાન્તે શિવધામ દાયિની॥ ૮॥
સદા પૂતા ગઙ્ગા  વિતરતિ મુહુર્દર્શનસુખં

હિમાદ્રેઃ સઞ્જાતા ભરતવિપિને સિઞ્ચતિ તરૂન્ ।
મયાદૃષ્ટા સૈષા પ્રવહતિ સદા ખણ્ડિતગતિઃ

સ્વદેશસ્ય સ્નેહં પ્રકટયતિ મુદા સ્નેહપયસા॥ ૯॥
હિમાદ્રેર્નિર્ગત્ય   પ્રવિશતિ બનં તર્પણપરા

જનસ્થાને લોકાન્વિવિધબહુલાભં પ્રકુરુતે ।
ત્રિવેણી તીર્થેઽસ્મિન્ હસતિ કુરુતે નર્તનમપિ

જલોર્મીણાં નૃત્યં સુખકરમહો સાગરજલે॥ ૧૦॥
કૃતઃ કુઞ્જે વાસઃ પરમસુખદો રામકૃપયા

પ્રવદ્ધોઽસ્યાં સ્નેહઃ સુરસરિતિ મે રામદયયા ।
ઇયં ગઙ્ગા  માતુઃ પ્રકટયતિ રાગં મયિ સદા

ચિતાભસ્મ ત્યાજ્યં સુરસરિતિ મેઽતો મૃતિપરમ્॥ ૧૧॥
વિરિઞ્ચિપાણ્યબ્જવિનિર્ગતા સા, પદબ્જપૂતા ગરુડાસનસ્ય ।
અલઙ્કૃતા મૂર્ઘ્નિં  સદાશિવેન, પુણ્યા પતાકા સગરાત્મજાનામ્॥ ૧૨॥
ગઙ્ગા  નદી પૂતજલા ત્રિમાર્ગગા, મન્દાકિની ભોગવતી ચ જાહ્નવી ।
વિરિઞ્ચિનારાયણરુદ્રપૂજિતા, સ્વર્ગાપવર્ગાભયદા સુધા સ્રવા॥ ૧૩॥
સત્સઙ્ગલાભં  શિવપાદપૂજાં , માઘેઽસિતે ધર્મતિથૌ સમાપ્ય ।
દ્વિજો જગન્નાથસુનામધન્યસ્તૃપ્તિં  પરામાપ સુકુઞ્જ ભૃઙ્ગઃ ॥ ૧૪॥
ગઙ્ગા  ગીતા ચ ગાયત્રી, ત્રિવર્ગફલદાયિની ।
તનૌ વાણ્યાં હૃદિ સ્ફીતા, જગદાનન્દદા ભવેત્॥ ૧૫॥
ત્રિસપ્તનન્દૈકદિને ચ ક્રિસ્તોર્માઘેઽસિતે ધર્મતિથૌસ્વપિતૃન્
દ્વિજો “જગન્નાથ” સુનામધન્યસ્તૃપ્તિં  ચ કૃત્વા  ગૃહમાજગામ॥ ૧૬॥
ધૂમ્રપાન પરિત્યજ્ય બલભદ્રપ્રચોદિતઃ ।
જીવન્મુક્તો જગન્નાથો રામકુઞ્જે બભૂવ હ॥ ૧૭॥
રાધાકાન્ત સુદર્શનાત્મજજગન્નાથેન સમ્પાદિતો

નાનાછન્દમયઃ સુરાગભરિતો ગઙ્ગાવતારસ્તવઃ  ।
સોઽયં સજ્જનમાનસેષુ નિતરાં શર્મપ્રદો મોક્ષદઃ

ભૂથાન્નો જયદઃ સદા શિવમયઃ કામપ્રદો ભારતે॥ ૧૮॥
ઇતિ ગઙ્ગાવતારાન્તર્ગતા  શ્રીરામસુકુઞ્જગામિની સમાપ્તા ।

। શ્રી શિવાર્પણમસ્તુ ।

